
Murad Hofmann!

EVROPA I NJENI
MUSLIMANSKI SUSJEDI:
KONFLIKT ILI POMIREN]JE??

Vjerovatno malo ljudi shvata ¢injenicu da su prosperitet i blagostanje
Evrope vitalno povezani s vrstom odnosa koja postoji izmedu evropskih
drzava i njihovih susjednih muslimanskih zemalja i naroda. O¢ito je da
trenutno imamo ozbiljne tenzije izmedu ovih dviju strana i da postoji
ozbiljna opasnost da se one nalaze na pogibeljno konfrontirajuéoj puta-
nji. Da li postoji fundamentalni konflikt interesa izmedu dviju strana koji
bi mogao iskljuciti pomirenje izmedu njih? I suprotno, da li postoji oz-
biljno utemeljenje koje bi odrzalo politiku koegzistencije koja podrzava
interese obje partije?

Kako bi se dao odgovor na ovakva pitanja, mogudéi pristup bi bio
onaj koji koriste politolozi ili stratezi. Ovo bi zahtijevalo da se predstavi
profil vojnih snaga muslimanskih zemalja koje grani¢e s Evropom, vjero-
vatno se oslanjajuéi na najnovija izdanja The Military Balance-a (Vojni
Balans), kojeg izdaje Medunarodni Institut za StrateSke Studije iz Londo-
na. Onda bi se moglo odgovoriti na pitanja koja su gore postavljena u

! Murad Wilfried Hofmann, biv§i ambasador Njemacke u Maroku. Trenutna adresa:
Leineinsterweg 14, D-63739, Aschaffenburg, Njemacka.
2 Clanak objavljen u periodi¢niku Islamic Studies 38:3 (1999.), str. 433-446.

svjetlu (odnosa) snaga i poznatih politickih, ekonomskih i strateskih cilje-
va razli¢itih drzava, njihovih potencijala stabilnosti i stanja njihovih
ekonomija.

Palo mi je na pamet, medutim, da je ovo pitanje tako temeljito ukor-
ijenjeno u historiju da ne bi moglo biti razborito razmotreno bez neke
vrste arheologije potencijala za konflikt. Ovo je ocito tako jer je sadasnji-
ca preostatak proslosti. Jer, zar mi nismo, u smislu nasih emocionalnih
naklonosti, nasljednici nasih pradjedova? A i zato jer mi je sinulo da je bas
to pitanje moglo biti postavljeno prije nas, s istom takvom uvjerljivoséu,
prije nekih 1000 ili 500 godina. I zato jer su Evropa i arapsko-islamski
svijet, koji se nalaze na sjevernim i juznim obalama Mediterana, bili skoro
stalno ukljuceni u konfliktan odnos. Zbog ovoga svega, bi¢e nuzno da
me pratite na putu kroz dijelove hiljaducetiristogodisnje historije.

Da zapo¢nem, poznato je da su Evropa i njeni muslimanski susjedi
konstantno bili u stanju konflikta jo§ otkako se islam poceo $iriti kao
Zestoki pozar tokom 7. 1 8. stoljeéa, iz HidZaza ka Francuskoj i Indiji. Ovo
je historija ¢ija su poglavlja bila pred zatvaranjem kada su Osmanlije, na-
kon neuspjeha osvajanja Beca tokom 17. stolje¢a, napokon vidjeli svoj
sopstveni glavni grad, Istanbul, okupiranim od strane Saveznika 1919.
godine. Ovo ne znaci da sugeriramo kako je Mediteransko more uvijek
sluzilo kao barijera, a nikada kao most. Cak i tokom krstaskih ratova i
osmanlijskih kampanja usmjerenih ka Be¢u, trgovina i intelektualna raz-
mjena su se nastavljale odredenom mjerom. Ovo je fino reprezentirano
Galata Cetvrtima u Pera sekciji Istanbula, gdje su denovljanski biznismeni
uspostavljali trgovinske odnose sa Orijentom prije i poslije osmanlijskog
osvajanja Konstantinopolja 1453. Ustvari, Sultan Mehmed II je obnovio
trgovacku dozvolu sa Denovljanima ¢ak i nakon ulaska u grad.

Nije takoder te$ko ni zabiljeZiti najvaznije tacke kulturne razmjene
diljem Mediterana, ¢ak i u periodima aktivne vojne konfrontacije. Tako
je Sv. Francis od Assissije (u.1226) putovao, bez imalo brige i straha za
svoj Zivot, u Sjevernu Afriku, kako bi diskutirao o kr$¢anskoj vjeri sa
muslimanskom ulemom. Razmotrimo jedan jos drasti¢niji primjer. Car
Frederik II, ¢lan Staufferske dinastije koja je naseljavala juznu Italiju, i koji
je govorio arapski, bio je ljubitelj islama i njegove kulture. Kada je posje-
tio Jerusalem u ranom 13. stolje¢u, lokalni sultan (vladar) mu je ponudio

da obustavi u¢enje ezana po noéi kako to ne uznemiravalo carev san. Ali,
Frederik je insistirao da muslimani u¢e ezan kao i obi¢no.

Stoga nije zacudujuce da je Dante bio inspiriran muslimanskim tek-
stom kada je pisao svoju BoZanstvenu komediju; da je gotski episkop
putovao od Bliskog Istoka do Chartersa; i da je elegantna muslimanska
ljubavna poezija, koja je gajena prvo u Bagdadu a zatim u Andalusiji,
potakla trubadurske pjesme. U nekim slu¢ajevima, muslimanski su filoz-
ofi i medicinski geniji kao Ibn Sina i Ibn Rusd, ¢ija su imena kasnije lati-
nizirana kao Avicenna i Averroes, imali odlu¢ujudi utjecaj na razvoj ev-
ropske medicine i uvodenje aristotelovske misli u evropsku skolastiku.

Za 7aljenja je, medutim, da ovi prijatni dogadaji nisu bili dominatna
karakteristika muslimansko-evropskih odnosa. Sveukupna slika je bila
odredena onim $to se moglo nazvati sveoubuhvatnom strukturnom
kr$¢anskom netolerancijom muslimana. Kao $to znamo, evropski kr$ca-
ni su istrijebili enz masse one koji su ili odbili krstenje ili ispovijedali ra-
zli¢itu vrstu kr$éanstva, bili oni njemacki seljaci ili sofisticirani nau¢nici i
mislioci iz Italije i Spanije. Cak su i oni Evropljani koji su emigrirali u
Ameriku kako bi se spasili od vjerskih proganjanja koje je onda bilo u
modi u Evropi, postali netolerantni nakon $to su se nastanili u Massa-
chusettsu, Connecticutu ili New Hampshireu. Intra-kr$¢anski sukobi,
pocevsi od masakra donatisticke sekte u Sjevenoj Africi pod Sv. Augusti-
nom, su kulminirali ruilackim tridesetogodi$njim ratom u Centralnoj
Evropi (1618.-1648.). Nacin na koji je etnicko ¢is¢enje muslimana Bosne
i Hercegovine i Kosova izvr$eno u nase vrijeme ima svoje duboke kori-
jene u historiji Centralne Evrope.

Ovo prirodno nameée novo pitanje: mogu li muslimani o¢ekivati da
Ce biti bolje tretirani od strane njhovih sjevernih susjeda od onoga kako je
bilo u proslosti?

Kako bismo odgovorili na ovo pitanje, treba putovati natrag u proslost
i upoznati historiju kr§éanstva u Evropi. Jer, korijeni strukturne netoler-
ancije s kojom se suo¢avamo danas leze u ranoj, agresivnoj krs¢anskoj
doktrini prema kojoj nema spasa izvan Crkve: extra ecclesiam nullum
salus. Ova eksluzivisticka doktrina, medu ostalim faktorima, daje zgod-
no oruzje za istjerivanje muslimana i zidova iz Spanije u 16.117. stoljecu.
Kada je Granada pala 1492. godine, Spanija je bila due muslimanska

negoli katolicka. Ali “viersko &is¢enje” muslimana je izvedeno u Spaniji
tako bezdu$no da se u toku nekoliko desetljeéa ezan vise nije mogao Cuti
s minareta bilo koje dZamije na Iberijskom poluotoku.

Neki histori¢ari smatraju da je konfrontacija izmedu Okcidenta i
muslimana proizvela dva klju¢na politi¢ka razvoja u sjevernoj hemisferi
koje ¢emo i spomenuti ovdje. Belgijski histori¢ar, Henri Pirenne, drzi da
je Sirenje islama na evropskom jugu - muslimani su se naposljetku utvrdi-
li u juznoj Francuskoj i zaprijetili su i Rimu - izguralo centar padajuceg
Rimskog carstva daleko ka sjeveru. Kao direktan odgovor na musliman-
sku ekspanziju, Charles the Magne je uspio rekreirati Njemacko carstvo
u Aachenu koje je, iz pragmati¢nih razloga, nazvano “Sveto rimsko carstvo
njemackog naroda”. Ovo je bio prvi klju¢ni politicki razvoj koji je proiza-
$ao iz konfrontacije izmedu Okcidenta i muslimana. (Sjeticemo se da je
Charlemagne, emperor Svetog rimskog carstva (vladao 800.-814. god.),
bio taj koji je uspostavio diplomatske kontakte s abasijskim bagdadskim
halifom Harunom el-ReSidom (vladao 786.-809. godine).

Jednako spektakularna je i historijska teza da je Amerika otkrivena
kao odgovor na islamsku prijetnju koja je videna u Spaniji. Ustvari, na-
kon §to su protjerali muslimane iz Spanije, mnogi §panski kraljevi su sa-
njali da napadnu muslimansku domovinu otraga. Izgleda da su vjerovali
daje polu-legendarna figura, Prester John, koji je vjerovatno nekada Zivio
u Etiopiji, vladao kr$¢anskim kraljevstvom u Zapadnoj Aziji. Ova teza
drZi da se Kolumbo trebao povezati sa Prester Johnom kako bi otvorio
drugi front protiv muslimana nakon $to im pride s leda. Ovo ¢ini drugi
klju¢ni politicki razvoj koji je proistekao iz konfrontacije izmedu Zapada
i muslimana.

Bilo kako bilo, poznata je ¢injenica da su Evropljani, od samoga pocet-
ka, imali pogresne, ¢ak i fantasti¢ne ideje o tome $ta je zapravo islam.
Ustvari, oni su jo§ u ranom srednjem vijeku razvili veéinu stereotipa o
muslimanima i islamu, a koje zapadni mediji jo$ uvijek $ire i kojih smo
mnogi od nas jo$ uvijek Zrtve.

Jedan od razloga za ovaj trend je nuZnost da se objasni - ili diskrediti-
ra - dramati¢no Sirenje islama u njegovom ranom dobu.

Krséanska propaganda je morala naéi prigodno objasnjenje za Cinje-
nicu da je muslimanska armija, uprkos njenom malehnom broju, bila kadra

osvojiti pola tada poznatog svijeta, i to u roku od nekoliko desetljeca.
Ovo nije moglo biti objasnjeno broj¢anom superiornos¢u muslimana, jer
oni nisu bili mnogobrojni, a kamoli brojno nadmo¢ni. Naposljetku, za
razliku od Perzije i Bizantije, suhi, rijetko naseljeni Arapski poluotok jed-
nostavno nije bio rival u moéi glavnim svjetskim carstvima toga doba, niti
bi se muslimanski vojni pomaci mogli prikladno pripisati superiornom
moralu muslimanskih boraca. Jer, malo je razloga da se sumnja u moral
kr$¢ana u to doba.

Na kraju, opcija koja je preostala je da se muslimanski vojni uspjesi
pripisu njihovom barbarizmu. Do danasnjeg dana mnogi ljudi su uvjere-
ni da se islam $irio “ognjem i macem™, i da su muslimani bili barbari do te
mjere da su Cak spalili i ¢uvenu biblioteku u Aleksandriji. Spominjem
posebno ovo zadnje jer se ova optuzba ponavlja iako je dokazana pogres-
nom jo$ davno, a dobro je poznato da je ova biblioteka uniStena prije
muslimanskog osvajanja Egipta. Kada se lahko potpadne vjerovanju
onome $to se prenosi o masakrima koje su navodno muslimani po¢inili u
AlZiru u nase vrijeme, mora se shvatiti da su ti refleksi jos uvijek vodeni
barbarskim ¢inovima koji su navodno pocinjeni prije 900 ili 1000 godi-
na.

U stvarnosti, spektakularna brzina ranih muslimanskih osvajanja je
imala ocite i konkretne, i moZe se ¢ak i redi, i pozitivnije uzroke od onih
koji se generalno uzimaju. Muslimani su bili kadri da penetriraju bivse
bizantijske teritorije bez mnogo otpora uglavnom zbog toga $to su bili
poznati kao puno pravedniji i tolerantniji od kr$¢anskih vladara koji su
bili poznati i po represiji i po netolerantnosti. Ovo je postalo ocito kroz
injenicu da je stanovnicima osvojenih teritorija data potpuna sloboda
da ostanu u vjeri koju su do tada ispovijedali, a dodijeljeno im je i pravo
da Zive slobodno prema svojim vjerovanjima. Oni koji su izabrali da ost-
anu kr$cani su bili izuzeti od vojne sluzbe. Sve $to je bilo zahtijevano od
njih je bilo da plate nisku zarobljenic¢ku taksu.

Jo$ jedan faktor je bio isto toliko vazan. Islamska doktrina o BoZijoj
jednodi, i njezino odbijanje ideje trojstva i boZanstva Isusa su bile stvari
koje su mnogi heterodoksni kr$¢ani potajno nastavljali da vjeruju. Mno-
gi bivsi arijevci ili nestorijanski kr$¢ani nisu nikada iskreno prihvatili ta-

kozvano nikejsko vjerovanje koje je prihvaéeno tek 325 n.e., i koje potv-
rduje konsubstancijalnost Boga Oca, Boga Sina i Duha Svetoga.

U svjetlu gore navedenoga, kr§¢anska propaganda je dugo pokusav-
ala prikazati islam na nacin na koji bi on izgledao kao kr$c¢anstvo; ustvari,
on bi sli¢io distorziranoj verziji kr¢anstva koju nalazimo u historiji.
Muslimani su, nasuprot tomu, naglasavali kontinuitet BoZije objave, sug-
erirajudi da je istina jedna i univerzalna. Stoga im nije nimalo smetala &i-
njenica da dok je Muhamed s.a.v.s. spomenut u Kur’anu samo Cetiri puta,
dotle su Isus i Marija (Isa i Merjem) spomenuti oko trideset, dok je Mo-
jsije (Musa) spomenut viSe od stotinu trideset puta.

U ovome kontekstu, kr$¢ani su drzali da je prili¢no uvredljivo da je
islam implicitno zanijekao kr§¢anstvo kao finalnu religiju. Za muslimane
je to bila zagonetna stvar jer oni smatraju islam ujedno i najstarijom i
najmladom vjerom. On se smatra najstarijom vjerom u pogledu njegove
poruke, ali najmladom u smislu njegove historijske manifestacije. Nasu-
prot njihovim kr$¢anskim klevetnicima, muslimani su, relativno govoredi,
imali puno ukljuciviji pogled o istini i mnogo liberalniji stav prema vjer-
skoj raznolikosti.

U ovome pogledu, muslimanska teoloska tolerantnost je bila, i nas-
tavlja biti, uistinu ekstraordinarna, ¢injenica koju dovoljno ne poznaju
mnogi ljudi i Zene nasega doba. Prema Kur’anu, medutim, nema prisile u
vjeru (vidjeti 2:256). Ne samo to, Kur’an ¢ak zadr7ava i rudimente relig-
ijskog pluralizma. Islam nikada nije predstavljao sebe kao eksluzivisticki
monopol na spasenje. Ustvari, prema Kur’anu, Bozija je volja to da se
sljedbenici razlicitih vjera trebaju natjecati medu sobom u bogobojaznos-
ti i dobrim djelima. Posto je ova strukturna tolerantnost islama tako ek-
straordinarna koliko i malo poznata na Zapadu, ja ¢u posegnuti za di-
rektnim citiranjem Kur’ana:

Svima vama smo zakon i pravac propisali. A da je Allab htio, On
bi vas sljedbenicima jedne vjere ucinio, ali, On hoce da vas iskusa u
onome $to vam propisuje, zato se natjecite ko e vise dobra uciniti;
Allahu Cete se svi vratiti, pa ée vas On o onome u cemu ste se razilazili
obavijestiti. (5:48)

Trebalo je 1400 godina (od poslanstva Isaa a.s. - prim. E. S.) da bi
neki zapadni teolozi kao John Hick u Britaniji i Hans Kung dogli sa sli¢n-

im teorijama pluralizma. Ali, kada je jedan od njih, Hans Kung, zauzeo
unekoliko tolerantniju poziciju prema sljedbenicima drugih vjera, izgu-
bio je polozaj predavaca katolicizma na Tubingen univerzitetu.

Ova tolerancija nije, niti je ikada bila, samo teorija. Uistinu, dok se
Zapad borio da bude mono-religijski, muslimanski je svijet uvijek s
lahko¢om osjecao ¢injenicu da je viSe-religijski. Po zavrsetku 800-godis-
njeg muslimanskog prisustva u Spaniji, jos uvijek su tu Zivjeli i kr$cani i
Jevreji zajedno sa muslimanima. Na sli¢an nacin, nakon 500-godi$nje
muslimanske vladavine u Grékoj, Grei su ostali pravoslavci i njihova je
crkva u potpunosti djelovala. Isti je slucaj i s Armencima koji nisu bili
proganjani sve dok je islam bio dominantna drzavna ideologija u centru
drzave u Turskoj. Cak se i danas nocu mogu vidjeti svietleci krstovi na
crkvenim tornjevima u Damasku. U centralnom Kairu, na putu ka aero-
dromu, moze se vidjeti viSe koptskih crkvi negoli dZamija. Na najveéem
istanbulskom trgu, posjetilac ¢e naéi samo kric¢anske katedrale i crkve, i
nijednu dZamiju.

Uprkos tomu, kroz lece Sredi$nje Evrope - iako ne i iz Bizantije -
ostala je potreba za borbom protiv islama i on je nastavio biti objektom
aktivnog neprijateljstva. (MoZda je smatran ¢ak i ve¢om prijetnjom nego
$to je ustvari bio zbog njegove smirene i samouvjerene tolerancije drugih
vjera?) Na bilo kom nivou, vjerovatno je monolitni Zapad mogao vizual-
izirati jedino monolitni muslimanski svijet - pogresna percepcija koja je
jednako raSirena danas na Zapadu kao $to je bila i u Parizu u 12. stoljecu.

Stoga, u kontekstu krstaskih ratova u 13. stolje¢u - da pozajmimo
moderni izraz - pokrenuta je militantna dezinformativna kampanja pro-
tiv islama, kampanja koja je dirigirana iz Clunyja. Od tada, demonizacija
iuvrede protiv Poslanika islama s.a.v.s. su bile tako intenzivne da je njego-
va slika skoro isto toliko udaljena od istine kao $to je bila prije nekih 700
godina. Muhamed s.a.v.s. je tada oslikavan kao lazac, epilepticar, Zen-
skaros, i anti-Krist. Annemarie Schimmel je jednom nacinila opasku da
ne postoji niti jedna druga li¢nost u ljudskoj historiji koja je bila de-
monizirana na takav nac¢in. Ovo je ustvari zapanjujuée pogotovo ako se
ima na umu ¢injenica da je Michael Hart u svojoj knjizi o 100 najvaznijih
li¢nosti u svjetskoj historiji nastavljao da stavlja Muhameda s.a.v.s., na

¢vrstim, nepristrasnim osnovama, kao najutjecajniju li¢nost u ¢itavoj ljud-
skoj historiji.

Savremena relevantnost ove prastare dezinformativne kampanje se
ne moze bolje ilustrirati od afere sa Selmanom Rusdijem. Rusdi je ¢ak
upotrijebio iizraz iz 13. stolje¢a “Mahound”, $to naglasava ¢injenicu da
je Muhamed s.a.v.s. i dalje bio anatema u o¢ima Evropljana i Amerikanaca
kojima je Rusdijevo djelo bilo adresirano i koje je on ocito Zelio da zado-
volji i zabavi.

Krstaski ratovi, koji u mnogim pogledima jos uvijek bacaju svoju sjenku
nanas, bili su moralna i vojna katastrofa. Njihove prve Zrtve su bili Zidovi
u dolini Rajne i pravoslavci u Konstantinopolju (1204.). Zvjerstva koje
su pocinili krsta$i u svom nastojanju da osvoje Jerusalem su ostavila oZiljak
na kolektivnoj memoriji Palestinaca sve do danas. Razmisljam o ovome
periodu u proslosti jer se ne mozemo nadati da ¢emo ispravno analizirati
trenutne opasnosti konfrontacije ako ne znamo proslost i ako ne uzmemo
u obzir gorke kolektivne memorije obje strane.

Neprekidni problemi koje su krstaski ratovi stvorili muslimanskom
svijetu su mozda manji od kulturnog $oka koji je zadesio zapadne krstase
kada su shvatili da je muslimanska civilizacija daleko superiornija od nji-
hove. Oni su dosli da se bore protiv Barbara da bi na kraju shvatili da, ako
postoje barbari, onda su to oni sami. Od tada, evropski smisao postojanja
je hranjen skrivenim osjeéajem inferiornosti i skrivenom Zeljom za za-
branjenim voéem orijentalnih harema. Holivud je prili¢no vjest u pro-
jiciranju ovih nezdravih osje¢aja dok odslikava Arape, to jest, muslimane,
kao isuvise seksisticki nastrojene i podlozne porocima, pored toga da su
lahki na obaracu i uvijek skloni ka ubodu s leda.

Sto se muslimana tice, vaZzan element u njthovom sjec¢anju na Zapad
je evropska imperijalisticka penetracija, koja se ustvari nastavlja i danas,
iako u formi kulturnog imperijalizma koji je umotan u slogan globalizac-
ije. Ovo posljednje mnogi arapski muslimani smatraju, ¢ak i pojedini ar-
apski krséani, kao jednosmjernu ulicu, ne-vjersko ali ipak ideolosko nas-
tavljanje krstaskih ratova. Ovi stavovi nisu pretjerani, kao $to éemo i vid-
jeti.

Da li smo svjesni ¢injenice da Rekonkvista na Iberijskom poluotoku
nije zastala na etnicko-vjerskom &iséenju muslimana u Spaniji? Uistinu,

Spanci su to nastavili okupacijom nekoliko regija diljem sjevernoafricke
obale. Stavie, u 16. stoljecu, mladi portugalski kralj Sebastiao, &iji su ro-
manti¢ni snovi bili na ivici ludosti, je teZio ka re-kristijanizaciji Maroka
nakon $to je bio islamiziran gotovo ¢itav milenij. Tokom invazije je izgu-
bio i Zivot i kraljevstvo u Bici Tri Kralja blizu Kasr el-Kebira. Ali je doka-
zano $to je htio.

To isto je opet dokazano kada su Francuzi okupirali AlZir 1830., a
zatim i Maroko i Tunis, i zapoceli gradnju katolickih katedrala posvecenih
“Notre Dame d’Afrique” u svakoj vecoj luci, od Orana i Alzira do Anabe,
iusamim centrima Kazablanke, Rabata i Tunisa. Katoli¢ka Crkva je, ¢ak i
u 19. stoljeéu, zasnivala posebne vjerske redove za prevodenje muslima-
na na kr$éanstvo - nazvani “Pere Blancs” i “Soeurs Blanches”. Nezado-
voljstvo usmjereno protiv ¢injenja muslimana namjernim ciljevima mi-
sionarstva nastavlja da tinja i povremeno se iskazuje kroz nasilne ¢inove.

Isto je opet dokazano 1922., mada moZe zvucati nevjerovatno, kada
je greki kralj, nakon perioda od 650 godina, odlucio da okupira egejsku
obalu i veée dijelove Anatolije u ime Gréke i kr§¢anstva. Ucinio je to u
trenutku kada je Turska, nakon Prvoga svjetskog rata, postala samo sjen-
ka one vojne sile koja je nekad bila. Ustvari, podrzana francuskom, itali-
janskom i britanskom mornaricom, gréka je armija skoro zauzela Ankaru
prije nego $to su je Turci protjerali pod vodstvom Mustafe Kemala. Ali,
klimaks tog dogadaja je bio kada je greki kralj uredio da spusti stopalo na
tursku zemlju izvan sada$nje luke u Smirni (koja se danas zove Izmir) na
istome mjestu na kojem se kralj Ri¢ard III, Lavlje Srce, iskrcao kao vitez
treCeg krstaskog rata u 13. stolje¢u. Simbolizam nije mogao biti viSe zat-
rasujudi od ovoga. Ko je, mozemo se sada upitati, imao bolje razloge da
se boji onoga drugoga: Turci ili Grei?

Stoga je evidentno da se muslimanski svijet, jedino iz historijskih ra-
zloga, konstantno osje¢a pod akutnom prijetnjom Okcidenta.

Strah je, kao S$to kazu, vrlo lo$ savjetnik. Ustvari, mnogi muslimani
unaprijed opazaju nadolazak valova i valova kolonizacije, sve do danas-
njeg dana. Muslimani smatraju Izrael kao jedno od onih franackih kraljevst-
va koje su krsta$i implantirali na muslimanskim zemljama. Ovaj put - i po
prvi put - mnogi muslimani, ¢ak i drugi u Treéem svijetu, vide Ameri-
kance kao grupu fundamentalisti¢kih “krstasa”. Jer, oni izgledaju kao fun-

damentalisti u svojoj predanosti njihovoj ideologiji - bila ona nastojanje
za uvodenjem zapaljivog sekularnog liberalizma koji se ne moze pomiriti
sa islamskom civilizacijom ¢iji je etos inspiriran vjerom. Ili, kao $to je slucaj
s drugim Amerikancima, to je njihov roden-ponovo kr¢anski fanatizam
koji ih ¢ini netolerantnima prema svemu $to je nekr$éansko.

Sto se Izraela tice, Arapi su posebno kivni na Nijemce. Oni osjecaju
da su Arapi natjerani da plate i jos uvijek placaju ceh za njemacki anti-
semitizam, iako muslimanski svijet nikada nije bio anti-semitski. Da, oni
su bili i nastavljaju da budu anti-cionisti jer cionizam otvoreno deklarira
svoj plan da okupira njihovu zemlju; ali nikada nisu bili anti-jevrejski.
Ustvari, kada su Zidovi protjerani iz Spanije kuda su otisli? U Maroko,
Istanbul, Saloniku, tj. u Osmanlijsku drzavu. Jos uvijek postoje brojne
sinagoge u Istanbulu, a Kralj Hasan II (sada ve¢ preminuo - E. S.) svake
godine poziva Zidove, koji su emigrirali u Izrael, da se vrate u domovinu,
Maroko. I kada bi se vratili vidjeli bi da su njihove sinagoge jo$ uvijek
dobro odrzavane od strane marokanske vlade.

Zapadna kolonizacija muslimanskog svijeta u moderno doba je za-
pocela na kraju 18. stolje¢a s Napoleonovom invazijom na Egipat. Na-
posljetku, jedva da je ostao djeli¢ muslimanskog svijeta koji nije bio
okupiran. Jedini izuzetak je bila unurasnjost Arabijskog poluotoka, koja
je trenutno dom saudijske dinastije.

Muslimani, stoga, krive zapadne kolonijaliste za svoje trenutne prob-
leme, ukljucujuéi nezaposlenost, odliv mozgova, nedostatak stambenog
prostora, nepismenost i vanjski dug. S druge strane, muslimani kao da
teZe potcijeniti razvoj, koji se desio tokom kolonijalnog perioda, u polji-
ma kao $to su medicina, transport, turizam i obrazovanje. Oni vide kolo-
nizaciju kao Cistu eksploataciju, ali u stvarnosti to nije bilo bas tako. Zvuci
pomalo nezgrapno kada se krivi kolonijalizacija za svako zlo skoro pola
stolje¢a nakon nezavisnosti.

Ovaj stav je, historijski govoredi, iskrivljen. Ja tvrdim da dekadencija
muslimanskog svijeta - iz koje se probudio u zadnjih stotinjak godina -
nije rezultat kolonijalizma. Prije ée biti da je ova dekadencija prethodila i
stoga isprovocirala kolonijalizam. Uistinu, izvorna vitalnost, intelektual-
na radoznalost, tehnoloska inventivnost, hrabrost, vjera i vizija koje su
karakterizirale islamsku civilizaciju u ranom periodu njezine historije su

se postepeno gubile iz muslimanskih zemalja, otprilike od 15. 1 16. stoljeca
naovamo. Ta¢no je da tokom 18. stolje¢a mozemo naéi nagovjestaje
modernog muslimanskog preporoda i u Indiji i u Arabiji. MozZe se reci da
je Muhammad ibn ‘Abd al-Wahhab u Centralnoj Arabiji bio jedan takav
preporoditelj. Ali, utjecaj njegovoga pokreta je ostao ogranicen.

Kao sto biva, kojigod bio kona¢ni razlog, postoji drustvena i ekonom-
ska bolest koja obuhvata ¢itave muslimanske zemlje, jedini mogudi izuze-
ci su zemlje u kojima su petro-dolari prisutni u izobilju. Narodi su Zudili
za nezavisno$cu, vjerujudi da kada postanu nezavisni, njihovi ée se zlatni
dani automatski vratiti. Kolonizatori su uspostavili civilnu infrastrukturu
koja je obec¢avala demokratski razvoj - parlament, politicke partije, plural-
isticku Stampu i radnicke sindikate. Partikularno, obucili su lokalnu elitu
na svojim univerzitetima, u Parizu, Monpeljeu, Oksfordu i Kembridzu -
ljude kao Talib Ibrahimi koji govori francuski bolje od prosje¢nog Fran-
cuza ili koji mogu komandovati trupama bolje od britanskog poru¢nika.

Razocarenje koje je zadesilo muslimane nakon dobitka nezavisnosti
nije moglo biti veée. Ekonomski, stvari su krenule od loSeg ka gorem.
Politicki, svaka zapadna ideologija je isprobana i zavrsila je neuspjehom -
nacionalizam, komunizam, socijalizam, liberalizam. Potpuna euforija pan-
arapskog budenja je kona¢no kolabirala pod Sokom izraelskih vojnih us-
pjeha 1967.11973. Ovi ratovi za palestinsku stvar su bili klju¢na tacka
toga preokreta. Od tada, muslimani, od Maroka do Afganistana, imaju
samo jednu nadu, islam. To su ve¢inom oni koji su naginjali ka socijaliz-
mu, i koji su bili ravnodusni prema islamu. Medu njima, moglo se racu-
nati na takve grupe kao Arefatov el-Fettah pokret, ¢iju popularnost danas
ugrozava islamisticki Hamas. Stoga su ga izmijenjene okolnosti natjerale,
pogotovo narastajue islamski orijentirano mnijenje, da posegne ka is-
lamskoj retorici.

Tokom proteklih desetljeéa dominantna ideja medu muslimanima je
bila da su trenuta¢ni problemi muslimana prouzroceni time $to je islam
prestao biti efektivna vodilja u njihovim Zivotima. Kad bi samo oni bili
iskreni i aktivni muslimani, Allah bi bio na njihovoj strani kao $to je bio u
proslosti. Stoga je san o povratku ka originalnim, izvornim osnovama
islama, ka Kur’anu i Sunnetu, i ka zlathom dobu islama obuzeo imaginac-
iju danasnjih muslimana koji su zapoceli da gledaju na eru u kojoj su

7ivjela Cetverica Pravednih Halifa kao ozbiljan prijedlog, i ovo je uzelo
maha. Ovo je san koji dijele milioni ljudi. Svjesno ili na neki drugi nacin,
najvedi broj njih slijedi nekolicinu utjecajnih pisaca, od kojih neki nisu bili
tradicionalna ulema u uskom smislu rijeci, kao $to su Mevdudi i Sejjid
Kutb, iako su obojica napisali komentare Kur’ana. Pisanja ove uleme su
ubrizgala visoku dozu aktivizma medu dana$nje muslimane koji insistira-
ju na donosenju promjena kako bi se Zivoti muslimana uskladili s prin-
cipima islama. Koncept vjere koji se do tada razvio ¢ini ove mlade ljude
nezadovljnima jednostavnom promjenom njihovog osobnog ponasanja
i njegovog uskladivanja s islamskim principima. Oni jednako insistiraju
da pravi muslimani trebaju biti aktivno zaokupljeni reformom njihove
drZave i drustva i trebaju ulozZiti napor da bi ih se dovelo u sklad s islam-
skim ucenjima.

Ova je pozicija danas na uzlaznoj putanji i vidljiva je medu musli-
manima ma gdje bili, u Turskoj, Jordanu, Egiptu, Tunisu, Pakistanu ili
Indoneziji. Bez obzira na orijentaciju vladara muslimanskih zemalja, ve-
liki broj muslimana, pogotovo obrazovana mladez, dijeli ovu poziciju.
Zahvaljujuéi problemima koji su zadesili ove zemlje - visok nivo korupc-
ije, nepotizma, raskalasenosti elite, brutalnosti policije, i takoder takvim
bolnim ¢injenicama kao $to su poniZavajudi tretman Palestinaca od strane
Izraelaca itd. - utjecaj ovih grupa je na uzlaznoj putanji.

Zapadne vlade znaju za ovo. Uzimajudi u obzir naslijeden zapadni
strah od svega $to je islamsko, zapadni mediji i vlade obi¢avaju poduzi-
mati akcije na nacine koji vode ka ugusivanju islamskog trenda, ¢ak i kad
su takvi pritisci jedino moguéi ukidanjem ljudskih prava, civilnih sloboda
i slobode izrazavanja i udruZivanja. Zbog ovoga mnoge zapadne vlade
netakti¢no reagiraju, reagiraju na na¢in koji daje osnove za tvrdnju o za-
padnom uplitanju u unutarnje poslove muslimana kako bi onemogudili
njihovu legitimnu aspiraciju da urede svoje Zivote u skladu sa sopstven-
1m svjetonazorom.

Dakle, strah od Zapada medu muslimanima je akutan i postoji rasire-
na gorcina usmjerena ka Zapadu u arapsko-muslimanskom svijetu juzno
od Mediterana. Tragi¢no, zapadne akcije omogucavaju konstantno ojaca-
vanje ovih Zalopojki koje tinjaju, pogotovo njihova bezrezervna podrska
Izraelu i Sovinisti¢ki planovi neogranicene ekspanzije.

Zamislite, u ovome kontekstu, kakav bi utjecaj na muslimane imala
knjiga poput The End of History (ZavrSetak historije) Francisa Fuku-
yame, koja obiljezava jeftini, nezreli trijumfalizam u pogledu Zapada i
americkog nacina Zivljenja, uzdizudi ga kao apoge ¢ovje¢anstva, propagi-
rajudi ideju da je Okcident postao obavezni model koji svako treba slijedi-
ti, svijet reduciran na “Zapad i (marginalizirane) ostale”. Kakvo dostignuée
kojim se treba nasladivati!

Na muslimanskom Jugu, ova se zapadna samo-pozicija smatra nevjer-
ovatno arogantnom, takoder i hipokritickom, a to je tako iz sljedeéih
razloga. Okcident, koji je od 18. stolje¢a navodno bio centar racionaliz-
ma, humanizma, i ljudskih prava, mora takoder prihvatiti krivicu za dva
barbarska svjetska rata koja su odvela do uniStenja Zivota Sirokih razmjera,
za genocid protiv etnickih identiteta, za aparthejd, za vjersko ¢iséenje
Balkana, i za atomsko bombardiranje Japana.

Muslimani se osjeéaju ponosnima da se, uprkos mnogim nedostaci-
ma, ovakva zvjerstva nisu nikada desila u njihovom dijelu svijeta. Stoga
dozvoljavam sebi da citiram profesora Ali Mazruija s DrZavnog njujor-
Skog univerziteta u Birmingemu (SAD) koji je napisao: “Muslimanima se
Cesto spocitava zbog toga $to nisu proizveli najbolje, ali im se rijetko Ces-
tita na etici koja je sprijecila najgore.”

Muslimani primjeéuju licemjerstvo ne samo u odnosu Zapada pre-
ma demokratiji, nego i u njegovom odnosu prema medunarodnim prob-
lemima, pogotovo, mada ne i jedino, u slu¢aju Izraela. Arapi koji imaju
vjersku svijest stalno ponavljaju to da rezolucije UN-a nikada nisu prim-
ijenjene protiv Izraela. Oni takoder vide to kao pravilo po kojem Vijece
sigurnosti UN-a nikada uspjesno ne izvrsava svoje rezolucije kada su u
pitanju muslimanske zemlje - protiv Indije u slu¢aju Ka$mira, protiv Srb-
ije u slucaju Bosne - ali zato djeluju snagom hiljada padajuéih cigli s neba
kada ugledaju da su muslimanske zemlje nesto zgrijesile.

Ovi prigovori protiv upotrebe dvostrukih standarda se mogu ilustri-
rati uporedbom ponasanja Zapada prema dvoma izborima koje su pre-
duprijedili vojni diktatori: jedni na Haitiju a drugi u AlZiru. U prvome
slu¢aju, UN su intervenirale u korist fundamentalistickog pobjednika na
izborima u Haitiju, Aristide. U slu¢aju AlZira, medutim, gdje su pobjedni-

ci na izborima bile grupe koje su predane islamskoj ideologiji, Zapadna
intervencija je odvela ka ponistavanju rezultata izbora.

U svjetlu ovoga, upitajmo se: postoji li opasnost od ozbiljnog konf-
likta izmedu Evrope (Zapada) i muslimanskog svijeta?

Vjerovatno je tacno reci da, psiholoski gledano, situacija ne moze biti
gora jer imamo sve elemente konflikta. Ta¢no je da je situacija dovoljno
opasna, ¢ak i bez proro¢anstva Samuela Huntingtona o “Sukobu civiliza-
cija” u kojem je islam glavna prijetnja sa kojom se Zapad suocava. Cinje-
nica je da se danas suoavamo sa situacijom u kojoj se obje strane boje
jedna druge zbog stotinu razli¢itih razloga, a prenose njihovim na-
dolaze¢im generacijama gorke uspomene. Stavise, one vrlo malo znaju
jedna o drugoj iako su susjedi.

Ipak, ja ne vidim neposrednu opasnost od bilo kakvog oruzanog
konflikta, a to je iz tri glavna razloga:

Prvo, iako se muslimanski svijet ¢esto odslikava kao monolitan, on je
sve drugo nego to. Ve¢ina muslimanskih zemalja, bar $to se njihovih tre-
nutac¢nih granica tice, su obi¢ne kolonijalne tvorevine s prili¢no slabom
legitimno$cu. Dakle, one su relativno nestabilne. One su dalje oslabljene
¢injenicom da ideja nacije gotovo da nema podrske u ideoloskim kori-
jenima islamske tradicije. Kao rezultat toga, postoji podosta sumnje i ljubo-
more medu vladarima veéine arapskih zemalja.

Takoder je vrlo mala mogucnost da ée se one ujediniti kako bi za-
uzele konfrontirajuéi stav prema Zapadu, osim mozda po pitanju Jerusa-
lema. Cak ni embargo naftom vie ne izgleda mogué. Vrijedno je spome-
na da Arapska Liga i Konferencija islamskih zemalja, dvije najveée med-
unarodne muslimanske organizacije na nivou vlada, nisu bile kadre da
izvedu dovoljan pritisak tokom rata u Bosni.

Cak kad bi se arapske vlade i sloZile danas, postoji jaka moguénost da
njihove odluke neée biti slijedene. Ako nista, dugoro¢no planiranje nije
njihova jaca strana. Stoga, postoji samo jedan mogudi faktor koji moze
stvoriti odredeni stupanj ujedinjenosti u islamskom svijetu, a to je opas-
nost od Izraela. Ako dode do jo$ jednog napada na Mesdzidul-Aksa i/ili
na DZamiju na Stijeni (El-Kubbetus-Sahra), to bi moglo inicirati zajed-
ni¢ku akciju protiv Izraela.

Drugo, sve arapske zemlje su ekonomski i tehnoloski ovisne o Za-
padu. A i kada imaju nesto strane valute na raspolaganju, skoro da i ne
razmisljaju da je potrose na nekakav tehnicki proizvod koji dolazi iz mus-
limanskih zemalja. Za njih, globalizacija zna¢i vesternizacija. Takoder, vla-
dajuce elite su obi¢no proizvodi zapadnih vojnih akademija iimaju jaku
emocionalnu vezu sa zapadnom kulturom. Nekolicina njih ide do te tacke
da smatraju da je islam prepreka razvoju, kao $to je Mustafa Kemal uci-
nio u Tursko;.

Tredi razlog za isklju¢ivanje moguénosti oruzanog konflikta je da su
tzv. fundamentalisti ili islamski pokreti koji operiraju protiv trenuta¢nih
rezima u muslimanskim zemljama, pogotovo u zemljama arapskog gov-
ornog podrudja, ustvari, politicki pokreti otpora koji teZe ka promjeni
status quo-a jedino u svojim zemljama, i nigdje vise. Vodstvo veéine ovih
pokreta se sastoji od ljudi koji se nalaze u raznim gradovima Zapada. Ali,
ne postoji muslimanska internacionala koja bi imala ikakve planove napa-
dana Zapad.

Ustvari, veéina lidera islamskih pokreta su $kolovani u prirodnim ili
tehni¢kim naukama koje su zadobili sa zapadnih univerziteta, prije negoli
u islamskim znanostima. Oni zato imaju poStovanje prema Zapadu i
njegovim nauc¢nim i tehnoloskim dostignuc¢ima, a takoder i prema vlada-
vini zakona, Stovanju ljudskih prava, neovisnosti sudstva, i ustavnim,
demokratskim okruzjem koje doprinosi spre¢avanju korupcije i preko-
raCenja ovlasti.

Zato je potpuno neopravdano bojiti Zelenu Opasnost na zidu, kao
da islamski pokreti ujedinjeni na nekakvome centralnom planu, rade na
osvajanju Evrope, a da ne govorimo o ¢itavom Zapadu.

Drugim rije¢ima, vidim mnoge prilike da se sprije¢i konflikt u zoni
Mediterana kroz napore ljudi koji imaju razumijevanje i dobru volju kao
ijasam, i koji grade intelektualne mostove - informirajuéi jedni druge o
osjecajima frustracije, zlobnim sjecanjima i sumnjama druge strane; upo-
zoravajudi obje strane o riziku da se odasilju pogresni signali; podiZudéi
nivo svijesti o stvarnoj prirodi islama kao univerzalne religije visoke spir-
itualnosti; i, kona¢no, ¢ineéi sve da Evropljani i Amerikanci shvate da
postoje kulturne alternative koka-kolizaciji i mekdonaldizaciji, i da je is-
lam jedna od njih.

Nadajmo se da ée ovi mostovi uistinu biti sagradeni, i da ¢e musli-
mani i Evropa - a ne zaboravimo da danas postoji zamjetna muslimanska
populacija u Evropi - uistinu Zivjeti kao prijatelji i dobri susjedi, negoli se
ukljuciti u ¢inove koji nanose Stetu i jednima i drugima.

S engleskog preveo: Ermin Sinanovié

